
университети; 

Бабаджанов Атабек Давронбекович – юридик 

фанлари доктори, Иқтисодиёт ва педагогика 

Самарқанд давлат университети;  

педагогика фанлари бўйича фалсафа доктори 

19.00.00-ПСИХОЛОГИЯ ФАНЛАРИ: 

Каримова Васила Маманосировна – психология 
фанлари доктори, профессор, Низомий номидаги 
Тошкент давлат педагогика университети; 

Ҳайитов Ойбек Эшбоевич – Жисмоний тарбия ва 
спорт бўйича мутахассисларни қайта тайёрлаш 
ва малакасини ошириш институти, психология 
фанлари доктори, профессор 

Умарова Навбаҳор Шокировна – психология 
фанлари доктори, доцент, Низомий номидаги 
Тошкент давлат педагогика университети, 
Амалий психологияси кафедраси мудири; 

Атабаева Наргис Батировна – психология 
фанлари доктори, доцент, Низомий номидаги 
Тошкент давлат педагогика университети; 

Шамшетова Анжим Карамаддиновна – 
психология фанлари доктори, доцент, 
Ўзбекистон давлат жаҳон тиллари 

Қодиров Обид Сафарович – психология фанлари 
доктори (PhD), Самарканд вилоят ИИБ Тиббиёт 
бўлими психологик хизмат бошлиғи. 

 

22.00.00-СОЦИОЛОГИЯ ФАНЛАРИ: 

Латипова Нодира Мухтаржановна – социология 
фанлари доктори, профессор, Ўзбекистон 
миллий университети кафедра мудири; 

Сеитов Азамат Пўлатович – социология фанлари 
доктори, профессор, Ўзбекистон миллий 
университети; 

Содиқова Шоҳида Мархабоевна – социология 
фанлари доктори, профессор, Ўзбекистон 
халқаро ислом академияси. 

 

23.00.00-СИЁСИЙ ФАНЛАР 

Назаров Насриддин Атақулович –сиёсий фанлар 
доктори, фалсафа фанлари доктори, профессор, 
Тошкент архитектура қурилиш институти; 

Бўтаев Усмонжон Хайруллаевич –сиёсий фанлар 
доктори, доцент, Ўзбекистон миллий 
университети кафедра мудири. 

 

ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

IJTIMOIY-GUMANITAR FANLARNING 
DOLZARB MUAMMOLARI 
4-jild, 3-maxsus son (May, 2024). -430 bet. 

MUNDARIJA 

07.00.00 – TARIX FANLARI 

Tillaxodjayeva Hurshida Djumavayevna 
TURKISTONDA OILA VA NIKOH MUNOSABATLARINUNG O’ZIGA XOS JIHATLARI VA ROSSIYA 
IMPERIYASI BOSQINIDAN KEYIN MINTAQADA YUZ BERGAN DEMOGRAFIK  
JARAYONLAR .....................................................................................................................................................  16-24 

A’zamova Mahliyo Panji qizi 
ARIYANAM VAYJA GEOGRAFIK NOM TARIXI  ......................................................................................  25-29 

Xo‘jageldiyev Ibodulla Mamaradjab o`g`li 
DEMOGRAFIK XAVF XATARNI PAYDO QILADIGAN SHART – SHAROIT VA OMILLAR  ........  30-34 

Norboyev Sarvar Qahramon o’g’li 
SUG‘D TARIXIY GEOGRAFIYASIGA DOIR MULOHAZALAR (AHAMONIYLAR DAVRI  
MISOLIDA)  .........................................................................................................................................................  35-39 

Boboqulov Oxunjon Axmat o‘g‘li 
O‘ZBEKISTON SSR NING AFRIKA DAVLATLARI BILAN ILMIY-TEXNIKAVIY  
HAMKORLIGI  ....................................................................................................................................................  40-44 

Салаев Ихтиёр Бахтиёрович 
ХОРАЗМ ИМОРАТСОЗЛИГИДА ҒИШТНИНГ ТАЙЁРЛАНИШ УСУЛЛАРИ  ...........................  45-49 

Бабажанова Дилрабо Ражаповна 
“ЁДГОРГА ЕТИШИНГ!” .................................................................................................................................  50-56 

Тўйчибоев Баходир Босимович, Абдуматов Алишер Ахматкулович 

АКАДЕМИК АБДУЛАҲАД МУҲАММАДЖОНОВ ФАОЛИЯТИДА МИЛЛИЙ ЎЗЛИКНИ АНГЛАШ 

МАСАЛАСИ  .......................................................................................................................................................  57-61 

Atavullayeva Shaxlo Musoyevna 

YANGI O’ZBEKISTON TARAQQIYOTIDA OMMAVIY AXBOROT VOSITALARINING ROLI ...... 62-66 

Xolliyev Azizbek Go‘zalovich 

ROSSIYA TASHQI IQTISODIY ALOQALARINING MOLIYAVIY JIHATLARI (XIX ASRNING OXIRGI 

CHORAGI - XX ASR BOSHI) ...........................................................................................................................  67-73 

08.00.00 – IQTISODIYOT FANLARI 

To‘yсhiyev Elnurjon Kosim o‘g‘li 

RIVOJLАNАYOTGАN MАMLАKАTLАRDА MOLIYАVIY XIZMАTLАRDАN FOYDАLАNISH 

IMKONIYАTLАRI: MIKROMOLIYАLАSHTIRISH, FINTEСH VА INNOVАTSION MOLIYАVIY 

MАHSULOTLАRNING ROLINI OSHIRISH  ...............................................................................................  74-79 

Зарипов Хуршид Закир ўғли  

ХОРАЗМ ВИЛОЯТИДА ИНСОН КАПИТАЛИНИНГ РИВОЖЛАНИШИ ВА УНДАН САМАРАЛИ 

ФОЙДАЛАНИШ ДАРАЖАСИНИ БАҲОЛАШ ЙЎЛЛАРИ  ...................................................................  80-86 

Pazildinov Muxiddin Maxammadin o‘g‘li 

O‘ZBEKISTONDA ELEKTRON TIJORATNING RIVOJLANISH TENDENSIYALARI  .................  87-100 

Aytiyeva Sevarа Аllaberdiyevna 

O‘ZBEKISTONDA KICHIK TADBIRKORLIK SUB’EKTLARI TOMONIDAN YUK TASHISH XIZMATI 

KO‘RSATISHNING TASHKILIY-IQTISODIY ASOSLARINI TAKOMILLASHTIRISH  ..............  101-104 

Isayev Atabek Djurabayevich 

MONETAR REJIMLARINING TURLARI VA O'ZBEKISTONNING INFLYATSION TARGETLASHGA 
O'TISHI  ..............................................................................................................................................  105-112 

Алиева Надирахон Абдумаликовна 

ИПАКЧИЛИК КОРХОНАЛАРНИНГ ИННОВАЦИОН ФАОЛИЯТИНИ БОШҚАРИШ 

ЖАРАЁНИНИ РИВОЖЛАНТИРИШ ИМКОНИЯТЛАРИ  ......................................................  113-120 

Ruziyev Zafar Ikramovich 
KAPITAL BOZORI INFRATUZILMASINI RIVOJLANTIRISH YO‘LLARI  ....................................  121-127 

Azizkulov Bakhtiyar, Saifullayev Sanjarbek 
RAQAMLI IQTISODIYOT SHAROITIDA DAVLATNING MOLIYAVIY – INVESTITSION SIYOSATI 

Oʻrta Osiyo mintaqasidagi madaniy yodgorliklar bu hududda xilma-xil diniy tasavvurlar 

va eʼtiqodlarning rivojlanganligi haqida guvohlik beradi. Bu holat asrlar davomida mahalliy 

aholining dehqonchilik va chorvachilik bilan shugʻullanishi, xalqlarning koʻchib yurishlari, 

boshqa diniy tizimlarning kirib kelishi natijasida vujudga kelgan. 

Dastlabki diniy tasavvurlarning paydo boʻlish jarayonlari petrogliflar, arxeologik 

topilmalar, yozma va ogʻzaki rivoyatlar orqali bevosita kuzatiladi. Masalan, togʻ echkisi va togʻ 

qoʻyi tasvirlari Oʻrta Osiyo xalqlari diniy tajribasining asosidir. Togʻ echkisiga sigʻinish hozirgi 

kunga qadar saqlanib qolgan. Teshiktosh mavzesidan topilgan neandertal bola murda-skeleti 

togʻ echkisi shoxi bilan yonma-yon qoʻyilgan. Hozirda ham Tojikiston va Qirgʻizistondagi 

masjidlar togʻ echkisi shoxlari bilan bezatiladi. 

Qoʻy-toshlarga sajda qilish qozoq, qirgʻiz, tojik va turkman xalqlarining ijtimoiy hayoti 

va sanʼatiga chuqur singgan, chunki chorvadorlar uchun qoʻy va echkichilik asosiy tirikchilik 

manbai boʻlgan. Chorvadorlar togʻ echkisining goʻshtini moʻjizakor kuchga ega deb 

hisoblaydilar. 

Qoʻchqorning muqaddas ahamiyatga egaligi ham keng tarqalgan tasavvur. Masalan, 

Xorazmda aholining koʻpchilik qismi koʻz tegishdan saqlanish maqsadida hovlilarida qoʻchqor 

https://doi.org/10.47390/SPR1342V4SI3Y2024N20

boqqanlar, chunki ularning tasavvuricha, yomon nazar qoʻchqorning shoxiga tegib oʻz kuchini 

yoʻqotadi. 

Bulardan anglashiladiki, Oʻrta Osiyo xalqlari diniy tasavvurlarining qadimiy ildizlari 

hozirgi kunga qadar saqlanib qolgan va ularning madaniy merosida muhim oʻrin tutadi. 

Din unga eʼtiqod qiluvchilarning soni, miqyosi, oʻzining maʼlum millat yoki xalqqa xosligi 

yoxud millat tanlamasligiga koʻra turli guruhlarga boʻlinadi. Bu guruhlar son jihatdan qancha 

boʻlishidan yoki nazariy jihatdan qanchalik yetuk boʻlishidan qatʼi nazar, ularni mutlaqlashtirib 

boʻlmaydi. Chunki har qanday tasnif maʼlum bir jihatga eʼtibor berib, boshqa qirralarni qamrab 

ololmaydi. Bugungi kunda din tipologiyasini tarixiy-geografik, etnik va eʼtiqod qiluvchilarining 

soniga koʻra, tasniflashimiz mumkin.[1] 

Bugungi kunda dinlarning shakllanishi tarixiga oid ikki xil: teologik va materialistik 

qarashlar mavjud. Teologik (ilohiy, diniy) yondashuvga koʻra, turli buyumlarga sigʻinish va 

koʻpxudolik, jumladan, animizm, totemizm, fetishizm va shomonlik yakkaxudolikdan keyin 

yuzaga kelgan. Jumladan, yahudiylik, xristianlik va islom dinlari ga koʻra, Xudo ilk inson — 

Odamni yaratib, unga oʻzini tanitgan va Odam avlodlarini oʻziga sigʻinishga chaqirgan. Vaqt 

oʻtishi bilan insonlar sof taʼlimotdan uzoqlashib, turli butlarga sigʻina boshlaganlar. Dinlarning 

kelib chiqishi haqidagi ikkinchi qarash fanda materialistik yondashuv deb nomlanadi. Mazkur 

qarashlarning paydo boʻlishi antik davrga borib taqaladi. Ilk bor qadimgi yunon faylasuflari bu 

haqdagi oʻz qarashlarini bayon etganlar. Yuqoridagilardan kelib chiqqan holda fanda dinlar 

shakllanishining teologik yondashuviga biroz toʻxtalib oʻtilsa maqsadga muvofiq boʻlardi. 

Animizm. Qadimgi odamlar atrofdagi dunyoda hayvonlar, oʻsimliklar, tabiat hodisalari 

kabi har narsaning joni, yaʼni ruhi mavjud deb tasavvur qilganlar.Qadimgi Markaziy Osiyo 

xalqlari orasida keng tarqalgan afsonaviy koʻrinishga ega boʻlgan yer, olov, oʻrmon, suv, togʻ va 

uyning odamsimon “ruhlari” ham shundan kelib chiqqan deyiladi. 

Totemizm. Ibtidoiy jamoalar qavm — qarindoshlik asosiga qurilgan. Odam ijtimoiy 

munosabatlarning ushbu koʻrinishini tashqi muhitga – tabiatga ham ko‘chirgan.Urug‘ning 

jonivorlar va oʻsimliklar olami bilan aloqasini ular bilan qondoshlik alomati deb tushunilgan. 

Fetishizm. Zamonaviy dinlarda fetishizm tabarruk buyumlarni tavof qilish tarzida, 

jumladan, xristianlarda — xoch, ikonalar, mayitga sigʻinish, buddizmda –tabarruk oʻgʻir yoki 

hovoncha tarzida saqlanib qolgan. Irim-sirimga ishonadigan odamlar orasida tumor baxt 

keltiradi, koʻzmunchoq esa yomon koʻzdan asraydi, degan ishonch mavjud boʻlgan. Taqa, tumor, 

boʻyin taqinchogʻi (kulon) kabi narsalar zamonaviy fetishlarga misol boʻladi. 

Shamanizm (shomonlik). Boshqa millatlarda boʻlgani singari, Markaziy Osiyo xalqlarida 

ham shamanizm turli koʻrinishlarda kuzatiladi. Folbinlik, rom ochish, issiq — sovuq qilish, 

ilgirlik kabilarni shamanizm belgilari sifatida keltiriladi. Markaziy Osiyo xalqlari orasida, 

asosan, quyidagi jonzotlar va oʻsimliklar muqaddaslashtirilgan: 

• Boʻri. Qadimgi turk afsonalariga qaraganda, Ashina qabilasidan boʻlgan yosh 

goʻdakni boʻri emizib katta qilgan. 

• Ot. Otni ulugʻlash turkiy xalqlar orasida qadimdan mavjud boʻlgan. 

• Qushlar. Rivoyatlarga koʻra, oʻzlarini Oʻgʻizxon avlodlari deb hisoblagan turkiy 

oʻgʻizlar bobolar timsolini yomonliklardan asrovchi qushlarda koʻrishgan. 

• Daraxtlar. Markaziy Osiyoda chinor va sarv daraxtlari (archa) qadimdan muqaddas 

kuchga ega obyekt sifatida e’zozlangan.[2] 

Tangrichilik. Qadimgi turklar dini asosini Tangriga (Samo) va Zaminga (Yer-Suv) 

sigʻinish tashkil etadi. Bunda Tangriga sigʻinishga asosiy eʼtibor berilgan. Tangrining xohishi 

bilan xoqonlar elni idora qilgan, zafar quchgan yoki magʻlub boʻlgan. Undan keyingi oʻrinni oila 

va bolalar himoyachisi maʼbuda Umay egallagan. Shuningdek, turkiy tillar soʻzlashuvchi 

qabilalar orasida muqaddas togʻlar va gʻorlarga ziyorat qilish muhim oʻrin tutgan. Turkiy 

asotirlarga koʻra, Ona boʻri turklar ajdodini gʻorda tuqqan, shu sababli buyuk xoqon bir yilda 

bir marotaba togʻdagi gʻorlarga kelib, qurbonlik qilgan. 

Turkiy xalqlar tasavvurlarida yer-suv, oʻrmon va togʻlarni koʻpdan-koʻp arvohlar egallab 

turadi, ularga vaqti-vaqti bilan qurbonliklar kerak boʻlgan. Rivoyatlarga koʻra, oʻlgan kishining 

ruhi yer osti saltanatiga koʻchib oʻtadi va uni oʻlim xudosi va yer osti hukmdori Erklig 

boshqaradi. Yozma manbalarda olovning muqaddasligi, olov bilan poklanish, Yada toshi 

vositasida yomgʻir yogʻdira oladigan afsungarlar haqida maʼlumotlar mavjud. 

Qadimgi turkiylar eʼtiqodiga koʻra, Tangri bir qator koʻmakchi maʼbudlarni yaratgan. 

Ushbu panteon Umay, Erlik, Yer, Suv, Olov, Quyosh, Oy, Yulduzlar, Havo, Bulut, Shamol, Toʻfon, 

Momoqaldiroq, Chaqmoq, Yomgʻir, Kamalak maʼbudlaridan iborat boʻlgan. Tangri Yer va 

boshqa ruhlar bilan Yer olami ishlarini hal qilib, barcha jonzotlarning umrini belgilagan. Umay 

"hayot onasi" deb eʼzozlangan, Erlik oʻlim sababchisi boʻlib, uning makoni Yerosti olami 

hisoblangan. Olam 3 qavatdan iborat: yuqori olamning hukmdori Tangri, oʻrta olamni Yer-Suv, 

quyi olamni Erlik boshqargan. 

Keyinchalik Oʻrta Osiyo aholisi orasida eski diniy tasavvurlar bilan bir qatorda buddizm, 

yahudiylik, xristianlik, manixeizm va islom diniy tizimlari ham tarqala boshladi. 

Zardushtiylik. Ibtidoiy jamoa tuzumi yemirilib borishi bilan diniy qarashlar ham oʻzgara 

bordi. Diniy afsonalar mazmuni, diniy-eʼtiqod amaliyoti ham oʻzgardi. Miloddan avvalgi II-I 

ming yilliklarda paydo boʻlgan din — zardushtiylik — oʻtga sigʻinish, Markaziy Osiyoda eng 

keng tarqalgan diniy tizimlardan biri edi. Zardushtiylik dini asosida foniy dunyoni yaratuvchi 

xudoning yagonaligi gʻoyasi yotadi. U oʻzining haqiqatini yetqazish uchun odamlar orasidan 

unga samimiy eʼtiqod qilgan Zardushtni tanladi. Zardusht-Mazda Yasna dini paygʻambarining 

nomi. Zardushtiylik bu diniy taʼlimotning shartli nomi boʻlib, birinchi targʻibotchisi nomi bilan 

atalgan. Oʻtmishdа Zаrdushtning vа “Аvesto” ning vаtаni qаyerdа boʻlgаnligi toʻgʻrisidа bаhs-

munozаrаlаr boʻlib ikki xil fikr ilgаri surilgаn. Birinchi fikr: “Gʻаrb nаzаriyasi” boʻlib, bu nаzаriya 

tаrаfdorlаri hozirgi Eron hududidа joylаshgаn Mediа Zаrdusht vаtаni, Zаrdushtiylik dini аnа 

shu yerdа yuzаgа kelgаn vа boshqа oʼlkа xаlqlаri oʻrtаsidа tаrqаlgаn degаn fikrni ilgаri surib 

kelmoqdаlаr.  

Ikkinchi fikr: “Shаrq nаzаriyasi” deb yuritilib, bu nаzаriya tаrаfdorlаri Zаrdushtning 

vаtаni vа zаrdushtiylik dinining yuzаgа kelgаn, ilk tаrqаlgаn joyi qаdim Xorаzm boʻlgаn deb 

eʼtirof etаdilаr. Koʻp yillik bаhs-munozаrаlаrdаn soʻng pirovаrdidа oʻttizdаn ortiq xorijiy 

аvestoshunos olimlаr vа oʻzimizning tаdqiqotchi olimlаrimiz Zаrdushtning vа “Аvesto” ning 

vаtаni Oʻzbekiston, qаdim Xorаzm boʻlgаn degаn qаtʼiy bir fikrgа kelgаnlаr. Tаdqiqotchi 

olimlаrning bundаy yakdillik bilаn chiqаrgаn xulosаlаrini YUNESKO hаm tаsdiqlаgаn. Shundаy 

qilib, zаrdushtiylik Mаrkаziy Osiyodа shаkllаnib, keyinchаlik Eron vа boshqа oʻlkаlаrgа 

tаrqаlgаn.[3:24][4:683][5:18] Zаrdusht soʻzining lugʻаviy mаʼnosi turlichа izohlаnib kelinаdi. 

Bir tаʼbirgа koʻrа “Sаriq, tillа rаng sohibi (egаsi)”; boshqа bir tаʼbirgа koʻrа “Zаrrin yorugʻlik 

egаsi”; yanа bir tаʼbir boʻyichа “Oq tuyalik, tuya boquvchi” demаkdir. Bаʼzi tаrixiy mаnbаlаrdа 

bu nomning mаʼnosi – “yulduz oʻgʻloni” deb tаʼriflаngаn. “Аvesto” uzoq dаvrlаr mobаynidа – 

miloddаn oldingi 3 ming yillikning oxirlаridаn boshlаb ogʻzаki tаrzdа shаkllаnib, аvloddаn-

аvlodgа oʻtib kelgаn. “Аvesto” ni Zаrdusht diniy аsаr sifаtidа bir tizimgа solgаn, hаmdа oʻzi hаm 

uning “Gohlаr” (Gotlаr) qismini yozib kitobаt qilgаn. “Аvesto” soʻzining lugʻаviy mаʼnosi 

“oʻrnаtilgаn, qаtʼiy qilib tаyin etilgаn qonun-qoidаlаr” demаkdir. 

“Аvesto” — “Yasnа”, “Gohlаr”, “Vispаrаd”, “Yashtlаr”, “Vаndidаd” vа “Kichik Аvesto” dаn 

iborаt. — “Yasnа” — toаt, tаʼzim, sаlovаtgа loyiq, munosib mаʼnolаrini ifodаlаydi. U “Аvesto” 

ning eng qаdimgi muhim qismi boʻlib, 72 bobdаn iborаt boʻlgаn hаmdu sаno, qurbonlik 

duolаridаn tаshkil topgаn. — “Gohlаr” — mаʼnosi qoʻshiq-gimn demаkdir. U hаm “Yasnа” ning 

72 bobi sirаsigа kirаdi. “Gohlаr” Zаrdusht tomonidаn ijod qilingаn beshlik qoʻshiqgimnlаridir. 

Ulаrdа yakkа xudolik tаʼlimoti, ikki qаrаmа-qаrshi kuchlаr – ziyo vа zulmаt, ezgulik vа yovuzlik, 

hаyot vа oʻlim oʻrtаsidаgi kurаshdа hаr bir inson yakаyu-yagonа oliy Tаngri – Аxurа Mаzdа 

аmrigа koʻrа ezgulik kuchlаri tomonidа boʻlishi kuylаnаdi.  

Zаrdushtiylikdа nаslning pokligi, tozаligigа hаm аlohidа eʼtibor berilgаn, qаttiq nаzorаt 

qilingаn, qаrindosh-urugʻ, аkа-ukа, opа-singilning qudа-аndа boʻlishi qorаlаngаn. “Аvesto” dа 

Nаvroʻz – Yangi kun, Yangi yilning boshlаnishi, tаbiаtning uygʻonishi, hаyotning boshlаnishi, 

deb tаsvirlаnаdi. Mаʼlumotlаrgа qаrаgаndа bugungi kundа Zаrdushtiylik dini vа tаʼlimotigа 

eʼtiqod qiluvchilаr аsosаn Hindiston vа Erondа mаvjud. Chunonchi Eronning Yazd vа Gilon 

viloyatlаridа ulаrning soni 100 ming, Hindistonning Mаxаrаshtrа vа Gujаrot shtаtlаridа 115 

mingdаn ziyodni tаshkil etаdi.[4:683] Markaziy Osiyo xalqlarining shakllanishi tarixining 

murakkab va oʻziga xos tomonlari mavjuddir. Bu vaziyat ularning diniy turmushlarida ham oʻz 

aksini topdi. Islomning vujudga kelishini tahlil etishning oʻsha tarixiy davr xususiyatlari, arab 

qabilalari oʻrtasida hukmron boʻlgan ijtimoiy-iqtisodiy munosabatlar va ularning diniy-gʻoyaviy 

hayoti bilan bogʻliqdir. 

Islomda paygʻambar sifatida eʼtirof etilgan, qurayish qabilasining hoshimiylar 

honadonidan boʻlgan Muhammad ibn Abdulloh (570 – 632) islom taʼlimoti shakllanishida 

muhim rol o‘ynagan.[6:69] Jahonda qariyb 1,2 mlrd. kishi Islomga eʼtiqod qiladi. 

Musulmonlarning 2/3 qismidan koʻprogʻi Osiyoda yashaydi va bu qitʼa aholisining 20% idan 

ortiqrogʻini tashkil etadi. Qariyb 30% musulmonlar Afrikaga toʻgʻri keladi (qitʼa aholisining 

deyarli yarmi). Dunyoda musulmon jamoalari mavjud boʻlgan 120 dan ortiq, mamlakatdan 40 

dan ziyodi musulmonlar aholining koʻpchiligini tashkil qiladi — Shimoliy Afrika, Gʻarbiy 

Osiyoning barcha mamlakatlarida (Kipr, Livan, Isroil mustasno), Senegal, Gambiya, Niger, 

Somali, Afgʻoniston, Pokiston, Bangladesh, Indoneziya va boshqa baʼzi mamlakatlarda aholining 

80% dan ortigʻi musulmonlardir; bir qancha mamlakatlarda musulmonlar aholining yarmidan 

80% igacha tashkil qiladi (Gvineya, Mali, Livan, Chad, Sudan). Malayziya va Nigeriyada kariyb 

yarmi, baʼzi bir mamlakatlar (Gvineya-Bisau, Kamerun, Burkina-Faso, Serra-Leone) da 

musulmonlar ozchilikni tashkil qilsa ham, taʼsir doirasi kuchli. Musulmonlarning soni jihatdan 

eng yirik davlatlar — Indoneziya, Hindiston, Pokiston va Bangladesh; musulmonlarning 

anchasi Markaziy Osiyo mamlakatlari, Xitoy, Tailand, Efiopiya, Tanzaniya, Kiprda, Yevropaning 

ayrim mamlakatlari (Yugoslaviya, Albaniya, Buyuk Britaniya, GFR, Fransiya va b.), Shimoliy va 

Janubiy Amerika qitʼasi mamlakatlari (AQSh, Kanada, Argentina, Braziliya, Gayana, Surinam, 

Trinidad va Tobago)da, Avstraliyada, Fiji orollarida yashaydi.[7:236] 

Islomning muqaddas kitobi Qurʼoni Karimdir. Musulmonchilikda bu kitobning butun 

mazmuni Allohning vahiy qilingan soʻzi deb tushuniladi. Islomning aqidalari, eʼtiqod talablari, 

huquqiy va axloqiy meʼyorlari, cheklash va taqiqlari Qurʼon bilan birga uning tafsirlarida, hadis 

toʻplamlari va shariat qoʻllanmalarida, shuningdek, VIII – XII asrlarda vujudga kelgan ilohiyot 

adabiyotlarida oʻz ifodasini topgan. 

Islom dinining Oʻrta Osiyoga kirib kelishi va tarqalishi bevosita arab istilolari va arablar 

koʻp asrlik hukmronligining oʻrnatilishi bilan bogʻliq. Oʻrta Osiyoga arab yurishlari qariyb 643 

– 644 yil atroflarida boshlangan boʻlsa ham, oʻlkani uzil-kesil bosib olishga uzoq davrli 

kurashdan soʻng faqat arab qoʻmondoni Qutayba ibn Muslim al-Bohiliy (704- 715) erishdi. 

Mintaqada yangi siyosiy kuchning paydo boʻlishi oqibatida Oʻrta Osiyo ikki qismga boʻlindi: 1) 

Movarounnahr (“Ikki daryo oraligʻi”) va 2) Arodi at-turk (“Turklar yerlari”, yaʼni arablarga 

boʻysunmagan hukmdorlar yerlari). Mazkur ikki hududda islomlashuv jarayonlari turli xilda 

kecha boshladi. Arablar Markaziy Osiyo hududiga 674 yildan boshlab bostirib kira boshladilar. 

Bosqinchi qoʻshinga xalifalikning Xurosondagi noibi Ubaydulloh ibn Ziyod boshchilik qildi. 

Oʻshanda ular Poykand va Buxoro shaharlari hamda ularning tevaragidagi tumanlarini talon-

taroj qildilar va katta oʻlpon 1 mln. Dirham pul va 4000 asir va boshqalar bilan qaytdilar. 

Bundan keyin ham arablar Markaziy Osiyo ustiga bir necha marta talonchilik yurishlari 

uyushtirdilar. 

705 yildana boshlab arab qoʻshinlarining Markaziy Osiyoga isilochilik yurishlari 

kuchaydi. Arab istilosi Markaziy Osiyoning ijtimoiy-siyosiy va madaniy taraqqiyotiga katta 

zarar yetkazdi: koʻplab katta va boy shaharlarning kulini koʻkka sovurildi, ming-minglab 

kishilarning yostigʻi quridi, Marv, Buxoro Samarqanda va Xorazm kutubxonalarida 

saqlanayotgan million noyob asarlar yoʻq qilindi.[10:64] 

VII asr oxirlarida va VIII asr boshlaridan boshlab arablar Oʻrta Osiyo yerlarini istilo 

qilishga kirishganlar va VIII asrning birinchi yarmida uni oʻzlariga toʻla boʻysundirishga 

muvaffaq boʻlganlar. Tarixchi olim B.Ahmedovning taʼkidlashicha, arablar bu yerlarga gul 

koʻtarib emas, balki qilich yalangʻochlab va nayza koʻtarib kelganlar. Buni arab tarixchilari 

Tabariy, Yaʼqubiy, Balazuriy-Muqaddasiylar ham eʼtirof etganlar. 

Tarixiy haqiqat shundan iboratki, arablar tashviqot, targʻibotdan tashqari bu yerlarni 

talash, xalqni asoratga solish maqsadlari boʻlgani inkor etilmaydi. Shu niyatda ular mahalliy 

aholi tilini, yozuvini va dinini yoʻqotish uchun ham zoʻrlik, ham makkorlik siyosatini izchil 

amalga oshirganlar. Oʻrta Osiyo xalqlarining mixxatga (runiy yozuvlari) asoslangan harflarida 

yozilgan kitoblari kuydirib tashlangan, bu harfni biluvchilar qatli-om etilgan. Zardushtiylik 

dinining bir oqimi boʻlgan mazdaizm (dualizm)ga eʼtiqod qiluvchilar quvgʻin qilingan, 

oʻldirilgan yoki ular qochib ketganlar. Arablar zardushtiylik dini bilan tutashib ketgan urf-

odatlar, marosimlarni qatʼiy taqiqlab qoʻyganlar. Hatto juda chuqur tarixiy anʼanalarga ega 

boʻlgan Navroʻz bayramini taqiqlaganlar, ammo uni xalq xotirasidan chiqarib yuborishga ojizlik 

sezgan, unga islom ruhini berishga intilganlar. 

Oʻlkada arab istilochilariga qarshi qattiq qoʻzgʻolonlar boʻlib oʻtgan. Muqanna boshliq 

qoʻzgʻolonlarni arablar faqat mahalliy aholining orasini buzish vositasi bilan bostirishga 

muvaffaq boʻlganlar. Ammo bir yomon ishning yaxshi tomoni ham boʻlar ekan. Arablar Oʻrta 

Osiyoda VII-VIII asrda avj olib ketgan va xalqni holdan toydirgan qabilalar oʻrtasidagi 

urushlarga barham berdilar. Natijada arab xalifaligiga qaram boʻlgan yirik davlat vujudga keldi. 

Bunda Somoniylarning alohida oʻrni bor. Ular islomni keng yoyishda katta rol oʻynaganlar. Ayni 

chogʻda dehqonchilik, hunarmandchilikni rivojlantirish uchun ilm-fanga yoʻl ochganlar. 

“Davlati Somoniyon” asarining muallifi N.Ne’matovning yozishicha, oʻsha zamonda 

Movarounnahr va Xurosonda qishloq xoʻjaligi, hunarmandchilik va chorvachilik yuksak 

darajada rivojlangan. Chunonchi, Buxoro viloyatida, Zarafshon vodiysida, Shohrud, Karmish, 

Shopurkon, Varaxsha kanallarida suv limmo-lim oqib, butun atrofni yashnatib turgan. 

Samarqand, Sugʻd, Afgʻoniston, Shimoliy Eron, Xorazm yerlaridan iborat juda katta hududda 

turkiy qabilalar jamoasining oʻzaro birikishidan iborat Qorahoniylar saltanati vujudga kelgan. 

Bular davrida ilm-maʼrifat, madaniyat ancha rivoj topib, qator yuksak ilmiy, ijtimoiy-falsafiy 

asarlar asosan turkiy tilda yaratilgan. Bu asarlar sirasiga birinchi navbatda eslatib oʻtilgan 

Mahmud Qoshgʻariyning “Devoni lugʻatit turk”, Yusuf Xos Hojibning “Baxt-saodatga eltuvchi 

bilim” asarlari bilan bir qatorda Ahmad Yugnakiyning “Hibat-ul-haqoyiq”, Tavsif, Rabgʻuziyning 

“Qissai Ragʻbuziy” kabi asarlari kiradi. 

Tarixchi B.Ahmedov “Ibn Sino davri” asarida taʼkidlab oʻtganidek, “Ayniqsa Buxoro, 

Samarqand, Shosh, Gurganj, Balx, Xirot, Marv va Nishopur kabi shaharlarda hunarmandchilik 

gullab-yashnagan. Oʻlkadagi hunarmandchilik sanoati ichki bozorlarda ehtiyojini qondiribgina 

qolmay, tashqi bozorlar uchun ham moʻl-koʻl mahsulot ishlab chiqarardi.»Bu yerdagi 

shaharlardan qoʻshni mamlakatlarga olib boriladigan mollar turli-tumanligini al-

Muqaddasiyning quyidagi soʻzlaridan bilish mumkin: “Termizdan-sovun va doka, Buxorodan – 

mayin gazlamalar, joynamozli gilamchalar, mehmonxonalarga toʻshaladigan gilam, sholcha va 

kigizlar, mis chirogʻdonlar, qalay idishlari, charm, oʻtkir nasha va oltingugurt, Xorazmdan 

qunduz, qoplon, suvsar, koʻzan, latga moʻynalari, poʻstak, sham, asal, holva va boshqa narsalar 

chiqarilar edi”. Tadqiqotchilar arab madaniyatining ahamiyati haqida soʻzlab, quyidagilarni 

yozganlar: “Abbosiylar taxtga chiqishlari bilan barcha musulmonlar (oʻz sotsial mavqelariga 

koʻra) huquqda teng boʻldilar, butun xalifalikda islomlashtirish va arab tilini yoyish boshlandi, 

chunki bu tilda Qurʼon vahiy boʻlgan va diniy – huquqiy rivoyatlar (sunna) ogʻizdan ogʻizga 

koʻchib yurgan».[11:5] 

Shunday qilib, abbosiylar davri (IX asr) arab madaniyati, jumladan, musulmon 

madaniyati Oʻrta Osiyo hududlarida ham tarqala boshlagan davr boʻlib, bu davrda butun boshli 

bir xalifalik hududidagi xalqlar bir-birlarining urf-odatlarini, madaniyatlarini oʻzlashtirib, 

maʼlum maʼnoda turmush tarzlarini ham tubdan ijobiy oʻzgartirib yuborganlar. Madaniy 

hayotni islom maʼnaviyati bilan toʻldirilganligi islomga zid madaniyat turlarini yoʻqotishga ham 

olib kelgan. 

Buxoro va Samarqandda zardushtiylikning ibodatxonalari, ularda esa oʻz oʻtxonalari 

mavjud boʻlgan. Manbalarda nestorian xristianlarning va butlarining koʻplab aniq tafsilotlari 

bayon etilgan. Masalan, Samarqanddagi bosh butxonani arablar yoqib tashlaganlarida 

yogʻochdan ishlangan butlardan 50 ming misqol tilla olingan. Bu yerda eritilgan bir butdan 24 

ming misqol kumush olingan. Samarqand va Buxorodagi ibodatxonalar juda boy, ularda tilla va 

kumushlardan ishlangan jihozlar, qimmatbaho toshlar mavjud boʻlgan, masalan, 

marvaridlarning kattaligi hatto tovuq tuxumicha bo‘lgan.[12:362] 

Islomni Oʻrta Osiyo xalqlari hayotiga kiritishda turli usul va yoʻllardan foydalanilgan 

boʻlsa-da mahalliy xalqlar tomonidan unga ijobiy munosabat kun sayin orta borgan. Islomiy 

qadriyatlarning xalqlarda tarixan shakllangan urf-odatlari va anʼanalarining koʻp jihatlari bilan 

uygʻunlashishi yuzaga kelgan. Natijada milliy va islomiy qadriyatlar xalqlar qalbidan tobora 

chuqur oʻrin olib, ularning turmush tarzi va maʼnaviyatini boyita borgan. 

Hozirgi kunda madaniyatimiz rivojlanishida islom dinining oʻrni. Markaziy Osiyo 

hududiga keng tarqala boshlagan islom dini, uning taʼlimotlari asosida dunyoga kelgan 

maʼnaviy madaniyat hozirgi kunga qadar ardoqli boʻlib qolmoqda. Albatta, musulmon 

madaniyati deb nom olgan ulkan maʼnaviy qadriyatlarni faqat islom dinidan iborat qilib qoʻyish 

toʻgʻri boʻlmaydi. Lekin shunga qaramay, hayot qamrovi jihatlariga koʻra, madaniyatlar 

yaqinlashuvi ijtimoiy tafakkurning siyosiy va maʼnaviy sohalarning barcha tomonlarini yanada 

kengaytirgan. Ana shu madaniyatlar mushtarakligida yangi “arab tili madaniyati” degan 

maʼnaviy boylik sivilizatsiya vujudga kelgan, madaniyatlar yaqinlashuvi hozirgi kunda urf-odat, 

anʼana, turmush tarzi yaqinligiga olib keldi. Aksariyat kishilarda islomga eʼtiqod qilish, hatto 

milliy birlikda ham alohida mazmun kasb etmoqdaki, buni biz kundalik turmushda kuzatib 

turibmiz. 

